   Namo tassa bhagavato arahato sammasambuddhassa.  

  Abhidhammatthasavgaho 
1. Cittaparicchedo
2. Cetasikaparicchedo
3. Pakinnakaparicchedo
4. Vithiparicchedo
5. Vithimuttaparicchedo
6. Rupaparicchedo
7. Samuccayaparicchedo
8. Paccayaparicchedo
9. Kammatthanaparicchedo
 Gantharambhakatha 
  1. Sammasambuddhamatulam  sasaddhammaganuttamam.  

 
Abhivadiya bhasissam, abhidhammatthasavgaham.  

 Catuparamatthadhammo 

  2. Tattha vuttabhidhammattha, catudha paramatthato.  

 
Cittam cetasikam rupam, nibbanamiti sabbatha.  

  1. Cittaparicchedo 
 Bhumibhedacittam 

  3. Tattha cittam tava catubbidham hoti kamavacaram rupavacaram arupavacaram lokuttarañceti.  

 Akusalacittam 

  4. Tattha katamam kamavacaram? Somanassasahagatam ditthigatasampayuttam asavkharikamekam,  sasavkharikamekam, somanassasahagatam ditthigatavippayuttam asavkharikamekam, sasavkharikamekam   upekkhasahagatam ditthigatasampayuttam asavkharikamekam, sasavkharikamekam,  upekkhasahagatam ditthigatavippayuttam asavkharikamekam, sasavkharikamekanti imani  atthapi lobhasahagatacittani nama.  

  5. Domanassasahagatam patighasampayuttam asavkharikamekam, sasavkharikamekanti imani  dvepi patighasampayuttacittani nama.  

  6. Upekkhasahagatam vicikicchasampayuttamekam, upekkhasahagatam uddhaccasampayuttamekanti  imani dvepi momuhacittani nama.  

  7. Iccevam sabbathapi dvadasakusalacittani samattani.  

  8. Atthadha lobhamulani, dosamulani ca dvidha.  

 
Mohamulani ca dveti, dvadasakusala siyum.  

 Ahetukacittam 

  9. Upekkhasahagatam cakkhuviññanam, tatha sotaviññanam, ghanaviññanam, jivhaviññanam   dukkhasahagatam kayaviññanam, upekkhasahagatam sampaticchanacittam, upekkhasahagatam  santiranacittañceti imani sattapi akusalavipakacittani nama.  

  10. Upekkhasahagatam kusalavipakam cakkhuviññanam, tatha sotaviññanam, ghanaviññanam,  jivhaviññanam, sukhasahagatam kayaviññanam, upekkhasahagatam sampaticchanacittam, somanassasahagatam  santiranacittam, upekkhasahagatam santiranacittañceti imani atthapi kusalavipakahetukacittani  nama.  

  11. Upekkhasahagatam  pañcadvaravajjanacittam, tatha manodvaravajjanacittam, somanassasahagatam  hasituppadacittañceti imani tinipi ahetukakiriyacittani nama.  

  12. Icceva sabbathapi attharasahetukacittani samattani.  

  13. Sattakusalapakani, puññapakani atthadha.  

 
Kriyacittani tiniti, attharasa ahetuka.  

 Sobhanacittam 

  14. Papahetukamuttani, sobhananiti vuccare.  

 
Ekunasatthi cittani, athekanavutipi va.  

 Kamavacarasobhanacittam 

  15. Somanassasahagatam ñanasampayuttam asavkharikamekam, sasavkharikamekam, somanassasahagatam  ñanavippayuttam asavkharikamekam, sasavkharikamekam, upekkhasahagatam ñanasampayuttam  asavkharikamekam, sasavkharikamekam. Upekkhasahagatam ñanavippayuttam asavkharikamekam,  sasavkharikamekanti imani atthapi kamavacarakusalacittani nama.  

  16. Somanassasahagatam ñanasampayuttam asavkharikamekam, sasavkharikamekam, somanassasahagatam  ñanavippayuttam asavkharikamekam, sasavkharikamekam, upekkhasahagatam ñanasampayuttam  asavkharikamekam, sasavkharikamekam, upekkhasahagatam ñanavippayuttam asavkharikamekam,  sasavkharikamekanti imani atthapi sahetukakamavacaravipakacittani nama.  

  17. Somassasahagatam ñanasampayuttam asavkharikamekam, sasavkharikamekam, somanassasahagatam  ñanavippayuttam asavkharikamekam  sasavkharikamekam, upekkhasahagatam ñanasampayuttam  asavkharikamekam, sasavkharikamekam, upekkhasahagatam ñanavippayuttam asavkharikamekam,  sasavkharikamekanti imani atthapi sahetukakamavacarakiriyacittani nama.  

  18. Iccevam sabbathapi catuvisati sahetukakamavacarakusalavipakakiriyacittani  samattani.  

  19. Vedanañanasavkharabhedena catuvisati.  

 
Sahetukamavacarapuññapakakriya mata.  

  20. Kame tevisa pakani, puññapuññani visati.  

 
Ekadasa kriya ceti, catupaññasa sabbatha.  

 Rupavacaracittam 

  21. Vitakkavicarapitisukhekaggatasahitam pathamajjhanakusalacittam, vicarapitisukhekaggatasahitam  dutiyajjhanakusalacittam, pitisukhekaggatasahitam tatiyajjhanakusalacittam, sukhekaggatasahitam  catutthajjhanakusalacittam, upekkhekaggatasahitam pañcamajjhanakusalacittañceti imani  pañcapi rupavacarakusalacittani nama.  

  22. Vitakkavicarapitisukhekaggatasahitam pathamajjhanavipakacittam, vicarapitisukhekaggatasahitam  dutiyajjhanavipakacittam, pitisukhekaggatasahitam tatiyajjhanavipakacittam, sukhekaggatasahitam  catutthajjhanavipakacittam, upekkhekaggatasahitam pañcamajjhanavipakacittañceti imani  pañcapi rupavacaravipakacittani nama.  

  23. Vitakkavicarapitisukhekaggatasahitam pathamajjhanakiriyacittam, vicarapitisukhekaggatasahitam  dutiyajjhanakiriyacittam, pitisukhekaggatasahitam tatiyajjhanakiriyacittam  sukhekaggatasahitam catutthajjhanakiriyacittam, upekkhekaggatasahitam pañcamajjhanakiriyacittañceti  imani pañcapi rupavacarakiriyacittani nama.  

  24. Iccevam sabbathapi pannarasa rupavacarakusalavipakakiriyacittani samattani.  

  25. Pañcadha jhanabhedena, rupavacaramanasam.  

 
Puññapakakriyabheda, tam pañcadasadha bhave.  

 Arupavacaracittam 

  26. Akasanañcayatanakusalacittam, viññanañcayatanakusalacittam, akiñcaññayatanakusalacittam,  nevasaññanasaññayatanakusalacittañceti imani cattaripi arupavacarakusalacittani nama.  

  27. Akasanañcayatanavipakacittam, viññanañcayatanavipakacittam, akiñcaññayatanavipakacittam,  nevasaññanasaññayatanavipakacittañceti imani cattaripi arupavacaravipakacittani nama.  

  28. Akasanañcayatanakiriyacittam, viññanañcayatanakiriyacittam, akiñcaññayatanakiriyacittam,  nevasaññanasaññayatanakiriyacittañceti imani cattaripi arupavacarakiriyacittani nama.  

  29. Iccevam sabbathapi dvadasa arupavacarakusalavipakakiriyacittani samattani.  

  30. Alambanappabhedena  catudharuppamanasam.  

 
Puññapakakriyabheda, puna dvadasadha thitam.  

 Lokuttaracittam 

  31. Sotapattimaggacittam sakadagamimaggacittam, anagamimaggacittam,  arahattamaggacittañceti imani cattaripi lokuttarakusalacittani nama.  

  32. Sotapattiphalacittam, sakadagamiphalacittam, anagamiphalacittam, arahattaphalacittañceti  imani cattaripi lokuttaravipakacittani nama.  

  33. Iccevam sabbathapi attha lokuttarakusalavipakacittani samattani.  

  34. Catumaggappabhedena, catudha kusalam tatha.  

 
Pakam tassa phalattati, atthadhanuttaram matam.  

 Cittagananasavgaho 

  35. Dvadasakusalanevam, kusalanekavisati.  

 
Chattimseva vipakani, kriyacittani visati.  

  36. Catupaññasadha kame, rupe pannarasiraye.  

 
Cittani dvadasaruppe, atthadhanuttare tatha.  

  37. Itthamekunanavutipabhedam pana manasam.  

 
Ekavisasatam vatha, vibhajanti vicakkhana.  

 Vittharaganana 

  38. Kathamekunanavutividham cittam ekavisasatam hoti? Vitakkavicarapitisukhekaggatasahitam  pathamajjhanasotapattimaggacittam, vicarapitisukhekaggatasahitam dutiyajjhanasotapattimaggacittam,  pitisukhekaggatasahitam tatiyajjhanasotapattimaggacittam, sukhekaggatasahitam catutthajjhanasotapattimaggacittam,  upekkhekaggatasahitam pañcamajjhanasotapattimaggacittañceti imani pañcapi sotapattimaggacittani  nama.  

  39. Tatha sakadagamimagga-anagamimagga-arahattamaggacittañceti samavisati maggacittani.  

  40. Tatha phalacittani ceti samacattalisa lokuttaracittani bhavantiti.  

  41. Jhanavgayogabhedena, katvekekantu pañcadha.  

 
Vuccatanuttaram cittam, cattalisavidhanti ca.  

  42. Yatha ca rupavacaram, gayhatanuttaram tatha.  

 
Pathamadijhanabhede, aruppañcapi pañcame.  

 
Ekadasavidham tasma, pathamadikamiritam;  

 
Jhanamekekamante tu, tevisatividham bhave.  

  43. Sattatimsavidham puññam, dvipaññasavidham tatha.  

 
Pakamiccahu cittani, ekavisasatam budha.  

  Iti abhidhammatthasavgahe cittasavgahavibhago nama  

  Pathamo paricchedo.  

  2. Cetasikaparicchedo 
 Sampayogalakkhanam 

  1. Ekuppadanirodha ca, ekalambanavatthuka.  

 
Cetoyutta dvipaññasa, dhamma cetasika mata.  

 Aññasamanacetasikam 

  2. Katham? Phasso vedana sañña cetana ekaggata jivitindriyam manasikaro  ceti sattime cetasika sabbacittasadharana nama.  

  3. Vitakko  vicaro adhimokkho viriyam piti chando cati cha  ime cetasika pakinnaka nama.  

  4. Evamete terasa cetasika aññasamanati veditabba.  

 Akusalacetasikam 

  5. Moho ahirikam anottappam uddhaccam lobho ditthi mano doso issa  macchariyam kukkuccam thinam middham vicikiccha ceti cuddasime cetasika  akusala nama.  

 Sobhanacetasikam 

  6. Saddha sati hiri ottappam alobho adoso tatramajjhattata kayapassaddhi  cittapassaddhi kayalahuta cittalahuta kayamuduta cittamuduta kayakammaññata  cittakammaññata kayapaguññata cittapaguññata kayujukata cittujukata  ceti ekunavisatime cetasika sobhanasadharana nama.  

  7. Sammavaca sammakammanto samma-ajivo ceti tisso viratiyo nama.  

  8. Karuna mudita appamaññayo namati sabbathapi paññindriyena saddhim pañcavisatime  cetasika sobhanati veditabba.  

  9. Ettavata ca_  

 
Terasaññasamana ca, cuddasakusala tatha;  

 
Sobhana pañcavisati, dvipaññasa pavuccare.  

 Sampayoganayo 

  10. Tesam  cittaviyuttanam, yathayogamito param.  

 
Cittuppadesu paccekam, sampayogo pavuccati.  

  11. Satta sabbattha yujjanti, yathayogam pakinnaka.  

 
Cuddasakusalesveva, sobhanesveva sobhana.  

 Aññasamanacetasikasampayoganayo 

  12. Katham? Sabbacittasadharana tava sattime cetasika sabbesupi ekunanavuticittuppadesu  labbhanti.  

  13. Pakinnakesu pana vitakko tava dvipañcaviññanavajjitakamavacaracittesu ceva  ekadasasu pathamajjhanacittesu ceti pañcapaññasacittesu uppajjati.  

  14. Vicaro pana tesu ceva ekadasasu dutiyajjhanacittesu cati chasatthicittesu.  

  15. Adhimokkho dvipañcaviññanavicikicchasahagatavajjitacittesu.  

  16. Viriyam pañcadvaravajjanadvipañcaviññanasampaticchanasantiranavajjitacittesu.  

  17. Piti domanassupekkhasahagatakayaviññanacatutthajjhanavajjitacittesu.  

  18. Chando ahetukamomuhavajjitacittesuti.  

  19. Te pana cittuppada yathakkamam_  

 
Chasatthi pañcapaññasa, ekadasa ca solasa;  

 
Sattati visati ceva, pakinnakavivajjita.  

 
Pañcapaññasa  chasatthitthasattati tisattati;  

 
Ekapaññasa cekunasattati sapakinnaka.  

 Akusalacetasikasampayoganayo 

  20. Akusalesu pana moho ahirikam anottappam uddhaccañcati cattarome cetasika  sabbakusalasadharana nama, sabbesupi dvadasa kusalesu labbhanti.  

  21. Lobho atthasu lobhasahagatacittesveva labbhati.  

  22. Ditthi catusu ditthigatasampayuttesu.  

  23. Mano catusu ditthigatavippayuttesu.  

  24. Doso issa macchariyam kukkuccañcati dvisu patighasampayuttacittesu.  

  25. Thinamiddham pañcasu sasavkharikacittesu.  

  26. Vicikiccha vicikicchasahagatacitteyevati.  

  27. Sabbapuññesu cattaro,  

 
Lobhamule tayo gata.  

 
Dosamulesu cattaro,  

 
Sasavkhare dvayam tatha.  

 
Vicikiccha vicikiccha-citte cati catuddasa.  

 
Dvadasakulesveva, sampayujjanti pañcadha.  

 Sobhanacetasikasampayoganayo 

  28. Sobhanesu pana sobhanasadharana tava ekunavisatime cetasika sabbesupi ekunasatthisobhanacittesu  samvijjanti.  

  29. Viratiyo  pana tissopi lokuttaracittesu sabbathapi niyata ekatova  labbhanti, lokiyesu pana kamavacarakusalesveva kadaci sandissanti visum visum.  

  30. Appamaññayo pana dvadasasu pañcamajjhanavajjitamahaggatacittesu ceva kamavacarakusalesu  ca sahetukakamavacarakiriyacittesu cati atthavisaticittesveva kadaci nana hutva  jayanti, upekkhasahagatesu panettha karunamudita na santiti keci vadanti.  

  31. Pañña pana dvadasasu ñanasampayuttakamavacaracittesu ceva sabbesupi pañcatimsamahaggatalokuttaracittesu  cati sattacattalisacittesu sampayogam gacchatiti.  

  32. Ekunavisati dhamma, jayantekunasatthisu.  

 
Tayo solasacittesu, atthavisatiyam dvayam.  

 
Pañña pakasita, sattacattalisavidhesupi;  

 
Sampayutta catudhevam, sobhanesveva sobhana.  

  33. Issamaccherakukkucca-viratikarunadayo.  

 
Nana kadaci mano ca, thina middham tatha saha.  

  34. Yathavuttanusarena, sesa niyatayogino.  

 
Savgahañca pavakkhami, tesam dani yatharaham.  

 Savgahanayo 

  35. Chattimsanuttare dhamma, pañcatimsa mahaggate.  

 
Atthatimsapi labbhanti, kamavacarasobhane.  

 
Sattavisatipuññamhi, dvadasahetuketi ca;  

 
Yathasambhavayogena, pañcadha tattha savgaho.  

 Lokuttaracittasavgahanayo 

  36. Katham  Lokuttaresu tava atthasu pathamajjhanikacittesu aññasamana  terasa cetasika, appamaññavajjita tevisati sobhanacetasika ceti chattimsa dhamma  savgaham gacchanti, tatha dutiyajjhanikacittesu vitakkavajja, tatiyajjhanikacittesu vitakkavicaravajja,  catutthajjhanikacittesu vitakkavicarapitivajja, pañcamajjhanikacittesupi upekkhasahagata  te eva savgayhantiti sabbathapi atthasu lokuttaracittesu pañcakajjhanavasena pañcadhava savgaho  hotiti.  

  37. Chattimsa pañcatimsa ca, catuttimsa yathakkamam.  

 
Tettimsadvayamiccevam, pañcadhanuttare thita.  

 Mahaggatacittasavgahanayo 

  38. Mahaggatesu pana tisu pathamajjhanikacittesu tava aññasamana terasa cetasika,  viratittayavajjita dvavisati sobhanacetasika ceti pañcatimsa dhamma savgaham gacchanti, karunamudita  panettha paccekameva yojetabba, tatha dutiyajjhanikacittesu vitakkavajja, tatiyajjhanikacittesu  vitakkavicaravajja, catutthajjhanikacittesu vitakkavicarapitivajja, pañcamajjhanikacittesu  pana pannarasasu appamaññayo na labbhantiti sabbathapi sattavisatimahaggatacittesu pañcakajjhanavasena  pañcadhava savgaho hotiti.  

  39. Pañcatimsa catuttimsa, tettimsa ca yathakkamam.  

 
Battimsa ceva timseti, pañcadhava mahaggate.  

 Kamavacarasobhanacittasavgahanayo 

  40. Kamavacarasobhanesu pana kusalesu tava pathamadvaye aññasamana terasa cetasika,  pañcavisati sobhanacetasika  ceti atthatimsa dhamma savgaham gacchanti, appamaññaviratiyo  panettha pañcapi paccekameva yojetabba, tatha dutiyadvaye ñanavajjita, tatiyadvaye ñanasampayutta  pitivajjita, catutthadvaye ñanapitivajjita te eva savgayhanti. Kiriyacittesupi virativajjita  tatheva catusupi dukesu catudhava savgayhanti. Tatha vipakesu ca appamaññavirativajjita  te eva savgayhantiti sabbathapi catuvisatikamavacarasobhanacittesu dukavasena dvadasadhava  savgaho hotiti.  

  41. Atthatimsa sattatimsa, dvayam chattimsakam subhe.  

 
Pañcatimsa catuttimsa, dvayam tettimsakam kriye.  

 
Tettimsa pake battimsa, dvayekatimsakam bhave.  

 
Sahetukamavacarapuñña-pakakriyamane.  

  42. Navijjantettha virati, kriyesu ca mahaggate.  

 
Anuttare appamañña, kamapake dvayam tatha.  

 
Anuttare jhanadhamma, appamañña ca majjhime.  

 
Virati ñanapiti ca, parittesu visesaka.  

 Akusalacittasavgahanayo 

  43. Akusalesu pana lobhamulesu tava pathame asavkharike aññasamana terasa cetasika,  akusalasadharana cattaro cati sattarasa lobhaditthihi saddhim ekunavisati dhamma savgaham  gacchanti.  

  44. Tatheva dutiye asavkharike lobhamanena.  

  45. Tatiye tatheva pitivajjita lobhaditthihi saha attharasa.  

  46. Catutthe  tatheva lobhamanena.  

  47. Pañcame pana patighasampayutte asavkharike doso issa macchariyam kukkuccañcati  catuhi saddhim pitivajjita te eva visati dhamma savgayhanti, issamacchariyakukkuccani  panettha paccekameva yojetabbani.  

  48. Sasavkharikapañcakepi tatheva thinamiddhena visesetva yojetabba.  

  49. Chandapitivajjita pana aññasamana ekadasa, akusalasadharana cattaro cati pannarasa  dhamma uddhaccasahagate sampayujjanti.  

  50. Vicikicchasahagatacitte ca adhimokkhavirahita vicikicchasahagata tatheva pannarasa  dhamma samupalabbhantiti sabbathapi dvadasakusalacittuppadesu paccekam yojiyamanapi  gananavasena sattadhava savgahita bhavantiti.  

  51. Ekunavisattharasa, visekavisa visati.  

 
Dvavisa pannaraseti, sattadha kusalethita.  

  52. Sadharana ca cattaro, samana ca dasapare.  

 
Cuddasete pavuccanti, sabbakusalayogino.  

 Ahetukacittasavgahanayo 

  53. Ahetukesu pana hasanacitte tava chandavajjita aññasamana dvadasa dhamma savgaham  gacchanti.  

  54. Tatha votthabbane chandapitivajjita.  

  55. Sukhasantirane chandaviriyavajjita.  

  56. Manodhatuttikahetukapatisandhiyugale chandapitiviriyavajjita.  

  57. Dvipañcaviññane  pakinnakavajjita teyeva savgayhantiti sabbathapi attharasasu  ahetukesu gananavasena catudhava savgaho hotiti.  

  58. Dvadasekadasa dasa, satta cati catubbidho.  

 
Attharasahetukesu, cittuppadesu savgaho.  

  59. Ahetukesu sabbattha, satta sesa yatharaham.  

 
Iti vittharato vutto, tettimsavidhasavgaho.  

  60. Ittham cittaviyuttanam, sampayogañca savgaham.  

 
Ñatva bhedam yathayogam, cittena samamuddise.  

  Iti abhidhammatthasavgahe cetasikasavgahavibhago nama  

  Dutiyo paricchedo.  

  3. Pakinnakaparicchedo 
  1. Sampayutta yathayogam, tepaññasa sabhavato.  

 
Cittacetasika dhamma, tesam dani yatharaham.  

  2. Vedanahetuto kiccadvaralambanavatthuto.  

 
Cittuppadavaseneva, savgaho nama niyate.  

 1) Vedanasavgaho 

  3. Tattha vedanasavgahe tava tividha vedana sukham dukkham adukkhamasukha ceti,  sukham dukkham somanassam domanassam upekkhati ca bhedena pana pañcadha hoti.  

  4. Tattha sukhasahagatam kusalavipakam kayaviññanamekameva, tatha dukkhasahagatam akusalavipakam.  

  5. Somanassasahagatacittani  pana lobhamulani cattari, dvadasa kamavacarasobhanani,  sukhasantiranahasanani ca dveti attharasa kamavacarasomanassasahagatacittani ceva pathamadutiyatatiyacatutthajjhanasavkhatani  catucattalisa mahaggatalokuttaracittani ceti dvasatthividhani bhavanti.  

  6. Domanassasahagatacittani pana dve patighasampayuttacittaneva.  

  7. Sesani sabbanipi pañcapaññasa upekkhasahagatacittanevati.  

  8. Sukham dukkhamupekkhati, tividha tattha vedana.  

 
Somanassam domanassamitibhedena pañcadha.  

  9. Sukhamekattha dukkhañca, domanassam dvaye thitam.  

 
Dvasatthisu somanassam, pañcapaññasaketara.  

 2) Hetusavgaho 

  10. Hetusavgahe hetu nama lobho doso moho alobho adoso amoho cati  chabbidha bhavanti.
  11. Tattha pañcadvaravajjanadvipañcaviññanasampaticchanasantiranavotthabbanahasanavasena ahetukacittani  nama.
  12. Sesani sabbanipi ekasattati cittani sahetukaneva.
  13. Tatthapi dve momuhacittani ekahetukani.
  14. Sesani dasa akusalacittani ceva ñanavippayuttani dvadasa kamavacarasobhanani  ceti dvavisati dvihetukacittani.
  15. Dvadasa  ñanasampayuttakamavacarasobhanani ceva pañcatimsa mahaggatalokuttaracittani  ceti sattacattalisa tihetukacittaniti.
  16. Lobho doso ca moho ca,
 
Hetu akusala tayo.
 
Alobhadosamoho ca,
 
Kusalabyakata tatha.
  17. Ahetukattharasekahetuka dve dvavisati.  

 
Dvihetuka mata sattacattalisatihetuka.  

 3) Kiccasavgaho 

  18. Kiccasavgahe kiccani nama patisandhibhavavgavajjanadassanasavanaghayanasayanaphusanasampaticchanasantiranavotthabbanajavanatadarammanacutivasena  cuddasavidhani bhavanti.  

  19. Patisandhibhavavgavajjanapañcaviññanathanadivasena pana tesam dasadha thanabhedo veditabbo.  

  20. Tattha dve upekkhasahagatasantiranani ceva attha mahavipakani ca nava ruparupavipakani  ceti ekunavisati cittani patisandhibhavavgacutikiccani nama.  

  21. Avajjanakiccani pana dve.  

  22. Tatha dassanasavanaghayanasayanaphusanasampaticchanakiccani ca.  

  23. Tini santiranakiccani.  

  24. Manodvaravajjanameva pañcadvare votthabbanakiccam sadheti.  

  25. Avajjanadvayavajjitani kusalakusalaphalakiriyacittani pañcapaññasa javanakiccani.  

  26. Attha  mahavipakani ceva santiranattayañceti ekadasa tadarammanakiccani.  

  27. Tesu pana dve upekkhasahagatasantiranacittani patisandhibhavavgacutitadarammanasantiranavasena  pañcakiccani nama.  

  28. Mahavipakani attha patisandhibhavavgacutitadarammanavasena catukiccani nama.  

  29. Mahaggatavipakani nava patisandhibhavavgacutivasena tikiccani nama.  

  30. Somanassasantiranam santiranatadarammanavasena dukiccam.  

  31. Tatha votthabbanam votthabbanavajjanavasena.  

  32. Sesani pana sabbanipi javanamanodhatuttikadvipañcaviññanani yathasambhavamekakiccaniti.  

  33. Patisandhadayo nama, kiccabhedena cuddasa.  

 
Dasadha thanabhedena, cittuppada pakasita.  

  34. Atthasatthi tatha dve ca, navattha dve yathakkamam.  

 
Ekadviticatupañcakiccathanani niddise.  

 4) Dvarasavgaho 

  35. Dvarasavgahe dvarani nama cakkhudvaram sotadvaram ghanadvaram jivhadvaram kayadvaram  manodvarañceti chabbidhani bhavanti.  

  36. Tattha cakkhumeva cakkhudvaram.  

  37. Tatha sotadayo sotadvaradini.  

  38. Manodvaram  pana bhavavganti pavuccati.  

  39. Tattha pañcadvaravajjanacakkhuviññanasampaticchanasantiranavotthabbanakamavacarajavanatadarammanavasena  chacattalisa cittani cakkhudvare yatharaham uppajjanti, tatha pañcadvaravajjanasotaviññanadivasena  sotadvaradisupi chacattaliseva bhavantiti sabbathapi pañcadvare catupaññasa cittani  kamavacaraneva.  

  40. Manodvare pana manodvaravajjanapañcapaññasajavanatadarammanavasena sattasatthi cittani bhavanti.  

  41. Ekunavisati patisandhibhavavgacutivasena dvaravimuttani.  

  42. Tesu pana pañcaviññanani ceva mahaggatalokuttarajavanani ceti chattimsa yatharahamekadvarikacittani  nama.  

  43. Manodhatuttikam pana pañcadvarikam.  

  44. Sukhasantiranavotthabbanakamavacarajavanani chadvarikacittani.  

  45. Upekkhasahagatasantiranamahavipakani chadvarikani ceva dvaravimuttani ca.  

  46. Mahaggatavipakani dvaravimuttanevati.  

  47. Ekadvarikacittani, pañcachadvarikani ca.  

 
Chadvarikavimuttani, vimuttani ca sabbatha.  

 
Chattimsati tatha tini, ekatimsa yathakkamam;  

 
Dasadha navadha ceti, pañcadha paridipaye.  

 5) Alambanasavgaho 

  48. Alambanasavgahe arammanani nama ruparammanam saddarammanam gandharammanam  rasarammanam photthabbarammanam dhammarammanañceti chabbidhani bhavanti.  

  49. Tattha rupameva ruparammanam, tatha saddadayo saddarammanadini.  

  50. Dhammarammanam pana pasadasukhumarupacittacetasikanibbanapaññattivasena chadha savgayhati.  

  51. Tattha cakkhudvarikacittanam sabbesampi rupameva arammanam, tañca paccuppannam.  Tatha sotadvarikacittadinampi saddadini, tani ca paccuppannaniyeva.  

  52. Manodvarikacittanam pana chabbidhampi paccuppannamatitam anagatam kalavimuttañca  yatharahamarammanam hoti.  

  53. Dvaravimuttanañca patisandhibhavavgacutisavkhatanam chabbidhampi yathasambhavam yebhuyyena  bhavantare chadvaraggahitam paccuppannamatitam paññattibhutam va kammakammanimittagatinimittasammatam  arammanam hoti.  

  54. Tesu cakkhuviññanadini yathakkamam rupadi-ekekarammananeva.  

  55. Manodhatuttikam pana rupadipañcarammanam.  

  56. Sesani kamavacaravipakani hasanacittañceti sabbathapi kamavacararammananeva.  

  57. Akusalani ceva ñanavippayuttakamavacarajavanani ceti lokuttaravajjitasabbarammanani.  

  58. Ñanasampayuttakamavacarakusalani  ceva pañcamajjhanasavkhatam abhiññakusalañceti  arahattamaggaphalavajjitasabbarammanani.  

  59. Ñanasampayuttakamavacarakiriyani ceva kiriyabhiññavotthabbanañceti sabbathapi  sabbarammanani.  

  60. Aruppesu dutiyacatutthani mahaggatarammanani.  

  61. Sesani mahaggatacittani sabbanipi paññattarammanani.  

  62. Lokuttaracittani nibbanarammananiti.  

  63. Pañcavisa parittamhi, cha cittani mahaggate.  

 
Ekavisati vohare, attha nibbanagocare.  

 
Visanuttaramuttamhi  aggamaggaphalujjhite;  

 
Pañca sabbattha chacceti, sattadha tattha savgaho.  

 6) Vatthusavgaho 

  64. Vatthusavgahe vatthuni nama cakkhusotaghanajivhakayahadayavatthu ceti chabbidhani  bhavanti.  

  65. Tani kamaloke sabbanipi labbhanti.  

  66. Rupaloke pana ghanadittayam natthi.  

  67. Arupaloke pana sabbanipi na samvijjanti.  

  68. Tattha pañcaviññanadhatuyo yathakkamam ekantena pañca pasadavatthuni nissayeva  pavattanti.  

  69. Pañcadvaravajjanasampaticchanasavkhata pana manodhatu ca hadayam nissitayeva pavattanti.  

  70. Avasesa pana manoviññanadhatusavkhata ca santiranamahavipakapatighadvayapathamamaggahasanarupavacaravasena  hadayam nissayeva pavattanti.  

  71. Avasesa kusalakusalakiriyanuttaravasena pana nissaya va anissaya va.  

  72. Aruppavipakavasena hadayam anissayevati.  

  73. Chavatthum nissita kame, satta rupe catubbidha.  

 
Tivatthum nissitaruppe, dhatveka nissita mata.  

  74. Tecattalisa nissaya, dvecattalisa jayare.  

 
Nissaya ca anissaya, pakaruppa anissita.  

  Iti abhidhammatthasavgahe pakinnakasavgahavibhago nama  

  Tatiyo paricchedo.  

  4. Vithiparicchedo 
  1. Cittuppadanamiccevam, katvasavgahamuttaram.  

 
Bhumipuggalabhedena, pubbaparaniyamitam.  

 
Pavattisavgaham nama, patisandhipavattiyam;  

 
Pavakkhami samasena, yathasambhavato katham.  

  2.. Vithimuttanam pana kammakammanimittagatinimittavasena tividha hoti visayappavatti.  

  4. Tattha vatthudvararammanani pubbe vuttanayaneva.  

 Viññanachakkam 

  5. Cakkhuviññanam  sotaviññanam ghanaviññanam jivhaviññanam kayaviññanam  manoviññanañceti cha viññanani.  

 Vithichakkam 

  6. Cha vithiyo pana cakkhudvaravithi sotadvaravithi ghanadvaravithi jivhadvaravithi  kayadvaravithi manodvaravithi ceti dvaravasena va, cakkhuviññanavithi sotaviññanavithi  ghanaviññanavithi jivhaviññanavithi kayaviññanavithi manoviññanavithi ceti viññanavasena  va dvarappavatta cittappavattiyo yojetabba.  

 Vithibhedo 

  7. Atimahantam mahantam parittam atiparittañceti pañcadvare manodvare pana vibhutamavibhutañceti  chadha visayappavatti veditabba.  

 Pañcadvaravithi 

  8. Katham? Uppadathitibhavgavasena khanattayam ekacittakkhanam nama.  

  9. Tani pana sattarasa cittakkhanani rupadhammanamayu.  

  10. Ekacittakkhanatitani va bahucittakkhanatitani va thitippattaneva pañcarammanani  pañcadvare apathamagacchanti. Tasma yadi ekacittakkhanatitakam ruparammanam cakkhussa  apathamagacchati, tato dvikkhattum bhavavge calite bhavavgasotam vocchinditva tameva ruparammanam  avajjantam pañcadvaravajjanacittam uppajjitva nirujjhati, tato tassanantaram tameva  rupam passantam cakkhuviññanam, sampaticchantam sampaticchanacittam, santirayamanam  santiranacittam, vavatthapentam votthabbanacittañceti yathakkamam uppajjitva nirujjhanti,  tato param ekunatimsa kamavacarajavanesu yamkiñci laddhapaccayam yebhuyyena sattakkhattum  javati, javananubandhani ca dve tadarammanapakani yatharaham pavattanti, tato param bhavavgapato.  

  11. Ettavata cuddasa vithicittuppada, dve bhavavgacalanani, pubbevatitakamekacittakkhananti  katva sattarasa cittakkhanani paripurenti, tato param nirujjhati, arammanametam atimahantam  nama gocaram.  

  12. Yava tadarammanuppada pana appahontatitakamapathamagatam arammanam mahantam nama,  tattha javanavasane bhavavgapatova hoti, natthi tadarammanuppado.  

  13. Yava javanuppadapi appahontatitakamapathamagatam arammanam parittam nama,  tattha javanampi anuppajjitva dvattikkhattum votthabbanameva pavattati, tato param bhavavgapatova  hoti.  

  14. Yava votthabbanuppada ca pana appahontatitakamapathamagatam nirodhasannamarammanam  atiparittam nama, tattha bhavavgacalanameva hoti, natthi vithicittuppado.  

  15. Iccevam cakkhudvare, tatha sotadvaradisu ceti sabbathapi pañcadvare tadarammanajavanavotthabbanamoghavarasavkhatanam  catunnam varanam yathakkamam arammanabhuta visayappavatti catudha veditabba.  

  16. Vithicittani satteva, cittuppada catuddasa.  

 
Catupaññasa vitthara, pañcadvare yatharaham.  

  Ayamettha pañcadvare vithicittappavattinayo.  

 Manodvaravithi parittajavanavaro 

  17. Manodvare pana yadi vibhutamarammanam apathamagacchati, tato param  bhavavgacalanamanodvaravajjanajavanavasane tadarammanapakani pavattanti, tato param bhavavgapato.  

  18. Avibhute panarammane javanavasane bhavavgapatova hoti, natthi tadarammanuppadoti.  

  19. Vithicittani tineva, cittuppada daserita.  

 
Vittharena panettheka-cattalisa vibhavaye.  

  Ayamettha parittajavanavaro.  

 Appanajavanavaro 

  20. Appanajavanavare pana vibhutavibhutabhedo natthi, tatha tadarammanuppado ca.  

  21. Tattha hi ñanasampayuttakamavacarajavananamatthannam aññatarasmim parikammopacaranulomagotrabhunamena  catukkhattum tikkhattumeva va yathakkamam uppajjitva niruddhanantarameva yatharaham catuttham,  pañcamam va chabbisatimahaggatalokuttarajavanesu yathabhiniharavasena yam kiñci javanam  appanavithimotarati, tato param appanavasane bhavavgapatova hoti.  

  22. Tattha somanassasahagatajavananantaram appanapi somanassasahagatava patikavkhitabba, upekkhasahagatajavananantaram  upekkhasahagatava, tatthapi kusalajavananantaram kusalajavanañceva hetthimañca phalattayamappeti,  kiriyajavananantaram kiriyajavanam arahattaphalañcati.  

  23. Dvattimsa  sukhapuññamha, dvadasopekkhaka param,  

 
Sukhitakriyato attha, cha sambhonti upekkhaka.  

  24. Puthujjanana sekkhanam, kamapuññatihetuto.  

 
Tihetukamakriyato, vitaraganamappana.  

  Ayamettha manodvare vithicittappavattinayo.  

 Tadarammananiyamo 

  25. Sabbatthapi panettha anitthe arammane akusalavipakaneva pañcaviññanasampaticchanasantiranatadarammanani.  

  26. Itthe kusalavipakani.  

  27. Ati-itthe pana somanassasahagataneva santiranatadarammanani, tatthapi somanassasahagatakiriyajavanavasane  somanassasahagataneva tadarammanani bhavanti, upekkhasahagatakiriyajavanavasane ca upekkhasahagataneva  honti.  

  28. Domanassasahagatajavanavasane ca pana tadarammananiceva bhavavgani ca upekkhasahagataneva  bhavanti, tasma yadi somanassapatisandhikassa domanassasahagatajavanavasane tadarammanasambhavo  natthi, tada yam kiñci paricitapubbam parittarammanamarabbha upekkhasahagatasantiranam  uppajjati, tamanantaritva bhavavgapatova hotiti vadanti acariya.  

  29. Tatha kamavacarajavanavasane kamavacarasattanam kamavacaradhammesveva arammanabhutesu  tadarammanam icchantiti.  

  30. Kame javanasattalambananam niyame sati.  

 
Vibhutetimahante ca, tadarammanamiritam.  

  Ayamettha tadarammananiyamo.  

 Javananiyamo 

  31. Javanesu  ca parittajavanavithiyam kamavacarajavanani sattakkhattum chakkhattumeva  va javanti.  

  32. Mandappavattiyam pana maranakaladisu pañcavarameva.  

  33. Bhagavato pana yamakapatihariyakaladisu lahukappavattiyam cattaripañca va paccavekkhanacittani  bhavantitipi vadanti.  

  34. Adikammikassa pana pathamakappanayam mahaggatajavanani-abhiññajavanani ca sabbadapi  ekavarameva javanti, tato param bhavavgapato.  

  35. Cattaro pana magguppada ekacittakkhanika, tato param dve tini phalacittani  yatharaham uppajjanti, tato param bhavavgapato.  

  36. Nirodhasamapattikale dvikkhattum catuttharuppajavanam javati, tato param nirodham  phusati.  

  37. Vutthanakale ca anagamiphalam va arahattaphalam va yatharahamekavaram uppajjitva  niruddhe bhavavgapatova hoti.  

  38. Sabbatthapi samapattivithiyam bhavavgasoto viya vithiniyamo natthiti katva bahunipi  labbhantiti.  

  39. Sattakkhattum parittani, maggabhiñña sakim mata.  

 
Avasesani labbhanti, javanani bahunipi.  

  Ayamettha javananiyamo.  

 Puggalabhedo 

  40. Duhetukanamahetukanañca panettha kiriyajavanani ceva appanajavanani  ca labbhanti.  

  41. Tatha ñanasampayuttavipakani ca sugatiyam.  

  42. Duggatiyam pana ñanavippayuttani ca mahavipakani na labbhanti.  

  43. Tihetukesu ca khinasavanam kusalakusalajavanani na labbhanti.  

  44. Tatha sekkhaputhujjananam kiriyajavanani.  

  45. Ditthigatasampayuttavicikicchajavanani ca sekkhanam.  

  46. Anagamipuggalanam pana patighajavanani ca na labbhanti.  

  47. Lokuttarajavanani ca yatharaham ariyanameva samuppajjantiti.  

  48. Asekkhanam catucattalisa sekkhanamuddise.  

 
Chappaññasavasesanam, catupaññasa sambhava.  

  Ayamettha puggalabhedo.  

 Bhumivibhago 

  49. Kamavacarabhumiyam panetani sabbanipi vithicittani yatharahamupalabbhanti.  

  50. Rupavacarabhumiyam patighajavanatadarammanavajjitani.  

  51. Arupavacarabhumiyam pathamamaggarupavacarahasanahetthimaruppavajjitani ca labbhanti.  

  52. Sabbatthapi  ca tamtampasadarahitanam tamtamdvarikavithicittani na labbhanteva.  

  53. Asaññasattanam pana sabbathapi cittappavatti natthevati.  

  54. Asiti vithicittani, kame rupe yatharaham.  

 
Catusatthi tatharupe, dvecattalisa labbhare.  

  Ayamettha bhumivibhago.  

  55. Iccevam chadvarikacittappavatti yathasambhavam bhavavgantarita yavatayukamabbocchinna  pavattati.  

  Iti abhidhammatthasavgahe vithisavgahavibhago nama  

  Catuttho paricchedo.  

  5. Vithimuttaparicchedo 
  1. Vithicittavasenevam, pavattiyamudirito.  

 
Pavattisavgaho nama, sandhiyam dani vuccati.  

  2. Catasso bhumiyo, catubbidha patisandhi, cattari kammani, catudha maranuppatti  ceti vithimuttasavgahe cattari catukkani veditabbani.  

 Bhumicatukkam 

  3. Tattha apayabhumi kamasugatibhumi rupavacarabhumi arupavacarabhumi ceti catasso  bhumiyo nama.  

  4. Tasu nirayo tiracchanayoni pettivisayo asurakayo ceti apayabhumi  catubbidha hoti.  

  5. Manussa  catumaharajika tavatimsa yama tusita nimmanarati  paranimmitavasavatti ceti kamasugatibhumi sattavidha hoti.  

  6. Sa panayamekadasavidhapi kamavacarabhumicceva savkham gacchati.  

  7. Brahmaparisajja brahmapurohita mahabrahma ceti pathamajjhanabhumi.  

  8. Parittabha appamanabha abhassara ceti dutiyajjhanabhumi.  

  9. Parittasubha appamanasubha subhakinha ceti tatiyajjhanabhumi.  

  10. Vehapphala asaññasatta suddhavasa ceti catutthajjhanabhumiti rupavacarabhumi  solasavidha hoti.  

  11. Aviha atappa sudassa sudassi akanittha ceti suddhavasabhumi pañcavidha  hoti.  

  12. Akasanañcayatanabhumi viññanañcayatanabhumi akiñcaññayatanabhumi nevasaññanasaññayatanabhumi  ceti arupabhumi catubbidha hoti.  

  13. Puthujjana na labbhanti, suddhavasesu sabbatha.  

 
Sotapanna ca sakadagamino capi puggala.  

  14. Ariya nopalabbhanti, asaññapayabhumisu.  

 
Sesatthanesu labbhanti, ariyanariyapi ca.  

  Idamettha bhumicatukkam.  

 Patisandhicatukkam 

  15. Apayapatisandhi  kamasugatipatisandhi rupavacarapatisandhi arupavacarapatisandhi  ceti catubbidha patisandhi nama.  

  16. Tattha akusalavipakopekkhasahagatasantiranam apayabhumiyam okkantikkhane patisandhi  hutva tato param bhavavgam pariyosane cavanam hutva vocchijjati, ayamekapayapatisandhi  nama.  

  17. Kusalavipakopekkhasahagatasantiranam pana kamasugatiyam manussanañceva jaccandhadinam  bhummassitanañca vinipatikasuranam patisandhibhavavgacutivasena pavattati.  

  18. Mahavipakani pana attha sabbatthapi kamasugatiyam patisandhibhavavgacutivasena pavattanti.  

  19. Ima nava kamasugatipatisandhiyo nama.  

  20. Sa panayam dasavidhapi kamavacarapatisandhicceva savkham gacchati.  

  21. Tesu catunnam apayanam manussanam vinipatikasuranañca ayuppamanagananaya  niyamo natthi.  

  22. Catumaharajikanam pana devanam dibbani pañcavassasatani ayuppamanam, manussagananaya  navutivassasatasahassappamanam hoti, tato catuggunam tavatimsanam, tato catuggunam yamanam,  tato catuggunam tusitanam, tato catuggunam nimmanaratinam, tato catuggunam paranimmitavasavattinam.  

  23. Navasatañcekavisa-vassanam kotiyo tatha.  

 
Vassasatasahassani, satthi ca vasavattisu.  

  24. Pathamajjhanavipakam  pathamajjhanabhumiyam patisandhibhavavgacutivasena pavattati.  

  25. Tatha dutiyajjhanavipakam tatiyajjhanavipakañca dutiyajjhanabhumiyam.  

  26. Catutthajjhanavipakam tatiyajjhanabhumiyam.  

  27. Pañcamajjhanavipakam catutthajjhanabhumiyam.  

  28. Asaññasattanam pana rupameva patisandhi hoti. Tatha tato param pavattiyam cavanakale  ca rupameva pavattitva nirujjhati, ima cha rupavacarapatisandhiyo nama.  

  29. Tesu brahmaparisajjanam devanam kappassa tatiyo bhago ayuppamanam.  

  30. Brahmapurohitanam upaddhakappo.  

  31. Mahabrahmanam eko kappo.  

  32. Parittabhanam dve kappani.  

  33. Appamanabhanam cattarikappani.  

  34. Abhassaranam attha kappani.  

  35. Parittasubhanam solasa kappani.  

  36. Appamanasubhanam dvattimsa kappani.  

  37. Subhakinhanam catusatthi kappani.  

  38. Vehapphalanam asaññasattanañca pañcakappasatani.  

  39. Avihanam kappasahassani.  

  40. Atappanam dve kappasahassani.  

  41. Sudassanam cattari kappasahassani.  

  42. Sudassinam attha kappasahassani.  

  43. Akanitthanam  solasa kappasahassani.  

  44. Pathamaruppadivipakani pathamaruppadibhumisu yathakkamam patisandhibhavavgacutivasena  pavattanti. Ima catasso arupapatisandhiyo nama.  

  45. Tesu pana akasanañcayatanupaganam devanam visatikappasahassani ayuppamanam.  

  46. Viññanañcayatanupaganam devanam cattalisakappasahassani.  

  47. Akiñcaññayatanupaganam devanam satthikappasahassani.  

  48. Nevasaññanasaññayatanupaganam devanam caturasitikappasahassani.  

  49. Patisandhi bhavavgañca, tatha cavanamanasam.  

 
Ekameva tathevekavisayañcekajatiyam.  

  Idamettha patisandhicatukkam.  

 Kammacatukkam 

   50. Janakam upatthambhakam upapilakam upaghatakañceti kiccavasena.  

  51. Garukam asannam acinnam katattakammañceti pakadanapariyayena.  

  52. Ditthadhammavedaniyam upapajjavedaniyam aparapariyavedaniyam ahosikammañceti  pakakalavasena cattari kammani nama.  

  53. Tatha akusalam kamavacarakusalam rupavacarakusalam arupavacarakusalañceti pakathanavasena.  

  54. Tattha  akusalam kayakammam vacikammam manokammañceti kammadvaravasena  tividham hoti.  

  55. Katham? Panatipato adinnadanam kamesumicchacaro ceti kayaviññattisavkhate  kayadvare bahullavuttito kayakammam nama.  

  56. Musavado pisunavaca pharusavaca samphappalapo ceti vaciviññattisavkhate  vacidvare bahullavuttito vacikammam nama.  

  57. Abhijjha byapado micchaditthi ceti aññatrapi viññattiya manasmimyeva bahullavuttito  manokammam nama.  

  58. Tesu panatipato pharusavaca byapado ca dosamulena jayanti.  

  59. Kamesumicchacaro abhijjha micchaditthi ca lobhamulena.  

  60. Sesani cattaripi dvihi mulehi sambhavanti.  

  61. Cittuppadavasena panetam akusalam sabbathapi dvadasavidham hoti.  

  62. Kamavacarakusalampi kayadvare pavattam kayakammam, vacidvare pavattam vacikammam,  manodvare pavattam manokammañceti kammadvaravasena tividham hoti.  

  63. Tatha danasilabhavanavasena.  

  64. Cittuppadavasena panetam atthavidham hoti.  

  65. Danasilabhavanapacayanaveyyavaccapattidanapattanumodanadhammassavanadhammadesana ditthijukammavasena  dasavidham hoti.  

  66. Tam  panetam visatividhampi kamavacarakammamicceva savkham gacchati.  

  67. Rupavacarakusalam pana manokammameva, tañca bhavanamayam appanappattam, jhanavgabhedena  pañcavidham hoti.  

  68. Tatha arupavacarakusalañca manokammam, tampi bhavanamayam appanappattam. Arammanabhedena  catubbidham hoti.  

  69. Etthakusalakammamuddhaccarahitam apayabhumiyam patisandhim janeti, pavattiyam pana  sabbampi dvadasavidham sattakusalapakani sabbatthapi kamaloke rupaloke ca yatharaham  vipaccati.  

  70. Kamavacarakusalampi kamasugatiyameva patisandhim janeti,   tatha pavattiyañca mahavipakani   ahetukavipakani pana atthapi sabbatthapi kamaloke rupaloke ca yatharaham vipaccati.  

  71. Tatthapi tihetukamukkattham kusalam tihetukam patisandhim datva pavatte solasa  vipakani vipaccati.  

  72. Tihetukamomakam dvihetukamukkatthañca kusalam dvihetukam patisandhim datva  pavatte tihetukarahitani dvadasa vipakani vipaccati.  

  73. Dvihetukamomakam pana kusalam ahetukameva patisandhim deti, pavatte ca ahetukavipakaneva  vipaccati.  

  74. Asavkharam sasavkhara-vipakani na paccati.  

 
Sasavkharamasavkhara-vipakaniti kecana.  

 
Tesam dvadasa pakani, dasattha ca yathakkamam;  

 
Yathavuttanusarena yathasambhavamuddise.  

  75. Rupavacarakusalam  pana pathamajjhanam parittam bhavetva brahmaparisajjesu  uppajjati.  

  76. Tadeva majjhimam bhavetva brahmapurohitesu.  

  77. Panitam bhavetva mahabrahmesu.  

  78. Tatha dutiyajjhanam tatiyajjhanañca parittam bhavetva parittabhesu.  

  79. Majjhimam bhavetva appamanabhesu.  

  80. Panitam bhavetva abhassaresu.  

  81. Catutthajjhanam parittam bhavetva parittasubhesu.  

  82. Majjhimam bhavetva appamanasubhesu.  

  83. Panitam bhavetva subhakinhesu.  

  84. Pañcamajjhanam bhavetva vehapphalesu.  

  85. Tadeva saññaviragam bhavetva asaññasattesu.  

  86. Anagamino pana suddhavasesu uppajjanti.  

  87. Arupavacarakusalañca yathakkamam bhavetva aruppesu uppajjantiti.  

  88. Ittham mahaggatam puññam, yathabhumivavatthitam.  

 
Janeti sadisam pakam, patisandhipavattiyam.  

  Idamettha kammacatukkam.  

 Cutipatisandhikkamo 

  89. Ayukkhayena kammakkhayena ubhayakkhayena upacchedakakammuna ceti catudha maranuppatti  nama.  

  90. Tatha ca marantanam pana maranakale yatharaham abhimukhibhutam bhavantare  patisandhijanakam kammam va, tamkammakaranakale rupadikamupaladdhapubbamupakaranabhutañca  kammanimittam va, anantaramuppajjamanabhave upalabhitabbamupabhogabhutañca gatinimittam va  kammabalena channam dvaranam aññatarasmim paccupatthati, tato param tameva tathopatthitam arammanam  arabbha vipaccamanakakammanurupam parisuddham upakkilittham va upalabhitabbabhavanurupam tatthonatamva  cittasantanam abhinham pavattati bahullena, tameva va pana janakabhutam kammam abhinavakaranavasena  dvarappattam hoti.  

  91. Paccasannamaranassa tassa vithicittavasane bhavavgakkhaye va cavanavasena paccuppannabhavapariyosanabhutam  cuticittam uppajjitva nirujjhati, tasmim niruddhavasane tassanantarameva tathagahitam  arammanam arabbha savatthukam avatthukameva va yatharaham avijjanusayaparikkhittena tanhanusayamulakena  savkharena janiyamanam sampayuttehi pariggayhamanam sahajatanamadhitthanabhavena pubbavgamabhutam  bhavantarapatisandhanavasena patisandhisavkhatam manasam uppajjamanameva patitthati bhavantare.  

  92. Maranasannavithiyam panettha mandappavattani pañceva javanani patikavkhitabbani, tasma  yadi paccuppannarammanesu apathagatesu dharantesveva maranam hoti, tada patisandhibhavavganampi  paccuppannarammanata labbhatiti katva kamavacarapatisandhiya chadvaraggahitam kammanimittam  gatinimittañca paccuppannamatitarammanam upalabbhati, kammam pana atitameva, tañca manodvaraggahitam,  tani pana sabbanipi parittadhammabhutanevarammanani.  

  93. Rupavacarapatisandhiya pana paññattibhutam kammanimittamevarammanam hoti.  

  94. Tatha  arupapatisandhiya ca mahaggatabhutam paññattibhutañca kammanimittameva  yatharahamarammanam hoti.  

  95. Asaññasattanam pana jivitanavakameva patisandhibhavena patitthati, tasma te rupapatisandhika  nama.  

  96. Arupa arupapatisandhika.  

  97. Sesa ruparupapatisandhika.  

  98. Aruppacutiya honti, hetthimaruppavajjita.  

 
Paramaruppasandhi ca, tatha kamatihetuka.  

 
Rupavacaracutiya  aheturahita siyum;  

 
Sabba kamatihetumha, kamesveva panetara.  

  Ayamettha cutipatisandhikkamo.  

  99. Iccevam gahitapatisandhikanam pana patisandhinirodhanantarato pabhuti tamevarammanamarabbha  tadeva cittam yava cuticittuppada asati vithicittuppade bhavassa avgabhavena bhavavgasantatisavkhatam  manasam abbocchinnam nadisoto viya pavattati.  

  100. Pariyosane ca cavanavasena cuticittam hutva nirujjhati.  

  101. Tato parañca patisandhadayo rathacakkamiva yathakkamam eva parivattanta pavattanti.  

  102. Patisandhibhavavgavithiyo, cuticeha tatha bhavantare.  

 
Puna sandhi bhavavgamiccayam, parivattati cittasantati.  

 
Patisavkhayapanetamaddhuvam  adhigantva padamaccutam budha;  

 
Susamucchinnasinehabandhana, samamessanti ciraya subbata.  

  Iti abhidhammatthasavgahe vithimuttasavgahavibhago nama  

  Pañcamo paricchedo.  

  6. Rupaparicchedo 
  1. Ettavata vibhatta hi, sappabhedappavattika.  

 
Cittacetasika dhamma, rupam dani pavuccati.  

  2. Samuddesa vibhaga ca, samutthana kalapato.  

 
Pavattikkamato ceti, pañcadha tattha savgaho.  

 Rupasamuddeso 

  3. Cattari mahabhutani, catunnañca mahabhutanam upadayarupanti duvidhampetam rupam  ekadasavidhena savgaham gacchati.  

  4. Katham? Pathavidhatu apodhatu tejodhatu vayodhatu bhutarupam nama.  

  5. Cakkhu sotam ghanam jivha kayo pasadarupam nama.  

  6. Rupam saddo gandho raso apodhatuvivajjitam bhutattayasavkhatam photthabbam gocararupam  nama.  

  7. Itthattam purisattam bhavarupam nama.  

  8. Hadayavatthu hadayarupam nama.  

  9. Jivitindriyam jivitarupam nama.  

  10. Kabalikaro aharo ahararupam nama.  

  11. Iti  ca attharasavidhampetam rupam sabhavarupam salakkhanarupam nipphannarupam  ruparupam sammasanarupanti ca savgaham gacchati.  

  12. Akasadhatu paricchedarupam nama.  

  13. Kayaviññatti vaciviññatti viññattirupam nama.  

  14. Rupassa lahuta muduta kammaññata viññattidvayam vikararupam nama.  

  15. Rupassa upacayo santati jarata aniccata lakkhanarupam nama.  

  16. Jatirupameva panettha upacayasantatinamena pavuccatiti ekadasavidhampetam rupam atthavisatividham  hoti sarupavasena.  

  17. Katham_  

 
Bhutappasadavisaya, bhavo hadayamiccapi;  

 
Jivitahararupehi, attharasavidham tatha.  

 
Paricchedo ca viññatti, vikaro lakkhananti ca;  

 
Anipphanna dasa ceti, atthavisavidham bhave.  

  Ayamettha rupasamuddeso.  

 Rupavibhago 

  18. Sabbañca panetam rupam ahetukam sappaccayam sasavam savkhatam lokiyam kamavacaram  anarammanam appahatabbamevati ekavidhampi ajjhattikabahiradivasena bahudha bhedam  gacchati.  

  19. Katham? Pasadasavkhatam pañcavidhampi ajjhattikarupam nama, itaram bahirarupam.  

  20. Pasadahadayasavkhatam  chabbidhampi vatthurupam nama, itaram avatthurupam.  

  21. Pasadaviññattisavkhatam sattavidhampi dvararupam nama, itaram advararupam.  

  22. Pasadabhavajivitasavkhatam atthavidhampi indriyarupam nama, itaram anindriyarupam.  

  23. Pasadavisayasavkhatam dvadasavidhampi olarikarupam santikerupam, sappatigharupañca,  itaram sukhumarupam durerupam appatigharupañca.  

  24. Kammajam upadinnarupam, itaram anupadinnarupam.  

  25. Rupayatanam sanidassanarupam, itaram anidassanarupam.  

  26. Cakkhadidvayam asampattavasena, ghanadittayam sampattavasenati pañcavidhampi gocaraggahikarupam,  itaram agocaraggahikarupam.  

  27. Vanno gandho raso oja bhutacatukkañceti atthavidhampi avinibbhogarupam, itaram  vinibbhogarupam.  

  28. Iccevamatthavisati-vidhampi ca vicakkhana.  

 
Ajjhattikadibhedena, vibhajanti yatharaham.  

  Ayamettha rupavibhago.  

 Rupasamutthananayo 

  29. Kammam cittam utu aharo ceti cattari rupasamutthanani nama.  

  30. Tattha kamavacaram rupavacarañceti pañcavisatividhampi kusalakusalakammamabhisavkhatam  ajjhattikasantane kammasamutthanarupam patisandhimupadaya khane khane samutthapeti.  

  31. Arupavipakadvipañcaviññanavajjitam pañcasattatividhampi cittam cittasamutthanarupam  pathamabhavavgamupadaya jayantameva samutthapeti.  

  32. Tattha appanajavanam iriyapathampi sannameti.  

  33. Votthabbanakamavacarajavanabhiñña pana viññattimpi samutthapenti.  

  34. Somanassajavanani panettha terasa hasanampi janenti.  

  35. Situnhotusamaññata tejodhatu thitippattava utusamutthanarupam ajjhattañca bahiddha  ca yatharaham samutthapeti.  

  36. Ojasavkhato aharo aharasamutthanarupam ajjhoharanakale thanappattova samutthapeti.  

  37. Tattha hadaya-indriyarupani kammajaneva.  

  38. Viññattidvayam cittajameva.  

  39. Saddo cittotujo.  

  40. Lahutadittayam utucittaharehi sambhoti.  

  41. Avinibbhogarupani ceva akasadhatu ca. Catuhi sambhutani.  

  42. Lakkhanarupani na kutoci jayanti.  

  43. Attharasa pannarasa, terasa dvadasati ca.  

 
Kammacittotukahara-jani honti yathakkamam.  

  44. Jayamanadirupanam, sabhavatta hi kevalam.  

 
Lakkhanani na jayanti, kehiciti pakasitam.  

  Ayamettha rupasamutthananayo.  

 Kalapayojana 

  45. Ekuppada  ekanirodha ekanissaya sahavuttino ekavisati rupakalapa  nama.  

  46. Tattha jivitam avinibbhogarupañca cakkhuna saha cakkhudasakanti pavuccati. Tatha  sotadihi saddhim sotadasakam ghanadasakam jivhadasakam kayadasakam itthibhavadasakam pumbhavadasakam  vatthudasakañceti yathakkamam yojetabbam. Avinibbhogarupameva jivitena saha jivitanavakanti  pavuccati. Ime nava kammasamutthanakalapa.  

  47. Avinibbhogarupam pana suddhatthakam, tadeva kayaviññattiya saha kayaviññattinavakam,  vaciviññattisaddehi saha vaciviññattidasakam, lahutadihi saddhim lahutadekadasakam,  kayaviññattilahutadidvadasakam, vaciviññattisaddalahutaditerasakañceti cha cittasamutthanakalapa.  

  48. Suddhatthakam saddanavakam lahutadekadasakam saddalahutadidvadasakañceti cattaro utusamutthanakalapa.  

  49. Suddhatthakam lahutadekadasakañceti dve-aharasamutthanakalapa.  

  50. Tattha suddhatthakam saddanavakañceti dve utusamutthanakalapa bahiddhapi labbhanti, avasesa  pana sabbepi ajjhattikamevati.  

  51. Kammacittotukahara-samutthana yathakkamam.  

 
Nava cha caturo dveti, kalapa ekavisati.  

 
Kalapanam pariccheda-lakkhanatta vicakkhana.  

 
Na kalapavgamiccahu, akasam lakkhanani ca.  

  Ayamettha kalapayojana.  

 Rupapavattikkamo 

  52. Sabbanipi  panetani rupani kamaloke yatharaham anunani pavattiyam  upalabbhanti.  

  53. Patisandhiyam pana samsedajanañceva opapatikanañca cakkhusotaghanajivhakayabhavavatthudasakasavkhatani  satta dasakani patubhavanti ukkatthavasena, omakavasena pana cakkhusotaghanabhavadasakani  kadacipi na labbhanti, tasma tesam vasena kalapahani veditabba.  

  54. Gabbhaseyyakasattanam pana kayabhavavatthudasakasavkhatani tini dasakani patubhavanti,  tatthapi bhavadasakam kadaci na labbhati, tato param pavattikale kamena cakkhudasakadini  ca patubhavanti.  

  55. Iccevam patisandhimupadaya kammasamutthana, dutiyacittamupadaya cittasamutthana,  thitikalamupadaya utusamutthana, ojapharanamupadaya aharasamutthana ceti catusamutthanarupakalapasantati  kamaloke dipajala viya, nadisoto viya ca yavatayukamabbocchinna pavattati.  

  56. Maranakale pana cuticittoparisattarasamacittassa thitikalamupadaya kammajarupani  na uppajjanti, puretaramuppannani ca kammajarupani cuticittasamakalameva pavattitva  nirujjhanti, tato param cittajaharajarupañca vocchijjati, tato param utusamutthanarupaparampara  yava matakalevarasavkhata pavattanti.  

  57. Iccevam matasattanam, punadeva bhavantare.  

 
Patisandhimupadaya, tatha rupam pavattati.  

  58. Rupaloke  pana ghanajivhakayabhavadasakani ca aharajakalapani ca  na labbhanti, tasma tesam patisandhikale cakkhusotavatthuvasena tini dasakani jivitanavakañceti  cattaro kammasamutthanakalapa, pavattiyam cittotusamutthana ca labbhanti.  

  59. Asaññasattanam pana cakkhusotavatthusaddapi na labbhanti, tatha sabbanipi cittajarupani,  tasma tesam patisandhikale jivitanavakameva, pavattiyañca saddavajjitam utusamutthanarupam  atiricchati.  

  60. Iccevam kamarupasaññisavkhatesu tisu thanesu patisandhipavattivasena duvidha rupappavatti  veditabba.  

  61. Atthavisati kamesu, honti tevisa rupisu.  

 
Sattaraseva saññinam, arupe natthi kiñcipi.  

 
Saddo vikaro jarata, maranañcopapattiyam;  

 
Na labbhanti pavatte tu, na kiñcipi na labbhati.  

  Ayamettha rupapavattikkamo.  

 Nibbanabhedo 

  62. Nibbanam pana lokuttarasavkhatam catumaggañanena sacchikatabbam maggaphalanamarammanabhutam  vanasavkhataya tanhaya nikkhantatta nibbananti pavuccati.  

  63. Tadetam sabhavato ekavidhampi sa-upadisesanibbanadhatu anupadisesanibbanadhatu  ceti duvidham hoti karanapariyayena.  

  64. Tatha  suññatam animittam appanihitañceti tividham hoti akarabhedena.  

  65. Padamaccutamaccantam, asavkhatamanuttaram.  

 
Nibbanamiti bhasanti, vanamutta mahesayo.  

 
Iti cittam cetasikam, rupam nibbanamiccapi;  

 
Paramattham pakasenti, catudhava tathagata.  

  Iti abhidhammatthasavgahe rupasavgahavibhago nama  

  Chattho paricchedo.  

  7. Samuccayaparicchedo 
  1. Dvasattatividha vutta, vatthudhamma salakkhana.  

 
Tesam dani yathayogam, pavakkhami samuccayam.  

  2. Akusalasavgaho missakasavgaho bodhipakkhiyasavgaho sabbasavgaho ceti samuccayasavgaho  catubbidho veditabbo.  

 Akusalasavgaho 

  3. Katham? Akusalasavgahe tava cattaro asava_ kamasavo bhavasavo ditthasavo  avijjasavo.  

  4. Cattaro ogha_ kamogho bhavogho ditthogho avijjogho.  

  5. Cattaro yoga_ kamayogo bhavayogo ditthiyogo avijjayogo.  

  6. Cattaro gantha_ abhijjhakayagantho, byapado kayagantho, silabbataparamaso  kayagantho, idamsaccabhiniveso kayagantho.  

  7. Cattaro  upadana_ kamupadanam ditthupadanam silabbatupadanam  attavadupadanam.  

  8. Cha nivaranani_ kamacchandanivaranam byapadanivaranam thinamiddhanivaranam uddhaccakukkuccanivaranam  vicikicchanivaranam avijjanivaranam.  

  9. Satta anusaya_ kamaraganusayo bhavaraganusayo patighanusayo mananusayo  ditthanusayo vicikicchanusayo avijjanusayo.  

  10. Dasa samyojanani_ kamaragasamyojanam ruparagasamyojanam aruparagasamyojanam patighasamyojanam  manasamyojanam ditthisamyojanam silabbataparamasasamyojanam vicikicchasamyojanam uddhaccasamyojanam  avijjasamyojanam suttante.  

  11. Aparanipi dasa samyojanani_ kamaragasamyojanam bhavaragasamyojanam patighasamyojanam  manasamyojanam ditthisamyojanam silabbataparamasasamyojanam vicikicchasamyojanam issasamyojanam  macchariyasamyojanam avijjasamyojanam abhidhamme (vibha. 969).  

  12. Dasa kilesa_ lobho doso moho mano ditthi vicikiccha thinam  uddhaccam ahirikam anottappam.  

  13. Asavadisu panettha kamabhavanamena tabbatthuka tanha adhippeta, silabbataparamaso  idamsaccabhiniveso attavadupado ca tathapavattam ditthigatameva pavuccati.  

  14. Asavogha ca yoga ca,  

 
Tayo gantha ca vatthuto.  

 
Upadana duve vutta,  

 
Attha nivarana siyum.  

 
Chalevanusaya  honti, nava samyojana mata;  

 
Kilesa dasa vuttoyam, navadha papasavgaho.  

 Missakasavgaho 

  15. Missakasavgahe cha hetu_ lobho doso moho alobho adoso amoho.  

  16. Satta jhanavgani_ vitakko vicaro piti ekaggata somanassam domanassam  upekkha.  

  17. Dvadasa maggavgani_ sammaditthi sammasavkappo sammavaca sammakammanto  samma-ajivo sammavayamo sammasati sammasamadhi micchaditthi micchasavkappo  micchavayamo micchasamadhi.  

  18. Bavisatindriyani_ cakkhundriyam sotindriyam ghanindriyam jivhindriyam  kayindriyam itthindriyam purisindriyam jivitindriyam manindriyam sukhindriyam dukkhindriyam  somanassindriyam domanassindriyam upekkhindriyam saddhindriyam viriyindriyam satindriyam  samadhindriyam paññindriyam anaññataññassamitindriyam aññindriyam aññatavindriyam.  

  19. Nava balani_ saddhabalam viriyabalam satibalam samadhibalam paññabalam hiribalam  ottappabalam ahirikabalam anottappabalam.  

  20. Cattaro adhipati_ chandadhipati viriyadhipati cittadhipati vimamsadhipati.  

  21. Cattaro ahara_ kabalikaro aharo, phasso dutiyo, manosañcetana  tatiya, viññanam catuttham.  

  22. Indriyesu panettha sotapattimaggañanam anaññataññassamitindriyam.  

  23. Arahattaphalañanam aññatavindriyam.  

  24. Majjhe cha ñanani aññindriyaniti pavuccanti.  

  25. Jivitindriyañca ruparupavasena duvidham hoti.  

  26. Pañcaviññanesu jhanavgani, aviriyesu balani, ahetukesu maggavgani na  labbhanti.  

  27. Tatha vicikicchacitte ekaggata maggindriyabalabhavam na gacchati.  

  28. Dvihetukatihetukajavanesveva yathasambhavam adhipati ekova labbhatiti.  

  29. Cha hetu pañca jhanavga, maggavga nava vatthuto.  

 
Solasindriyadhamma ca, baladhamma naverita.  

 
Cattarodhipati vutta, tathaharati sattadha;  

 
Kusaladisamakinno, vuttomissakasavgaho.  

 Bodhipakkhiyasavgaho 

  30. Bodhipakkhiyasavgahe cattaro satipatthana kayanupassanasatipatthanam vedananupassanasatipatthanam  cittanupassanasatipatthanam dhammanupassanasatipatthanam.  

  31. Cattaro sammappadhana uppannanam papakanam pahanaya vayamo, anuppannanam  papakanam anuppadaya vayamo, anuppannanam kusalanam uppadaya vayamo, uppannanam  kusalanam bhiyyobhavaya vayamo.  

  32. Cattaro  iddhipada_ chandiddhipado viriyiddhipado cittiddhipado  vimamsiddhipado.  

  33. Pañcindriyani_ saddhindriyam viriyindriyam satindriyam samadhindriyam paññindriyam.  

  34. Pañca balani_ saddhabalam viriyabalam satibalam samadhibalam paññabalam.  

  35. Satta bojjhavga_ satisambojjhavgo dhammavicayasambojjhavgo viriyasambojjhavgo pitisambojjhavgo  passaddhisambojjhavgo samadhisambojjhavgo upekkhasambojjhavgo.  

  36. Attha maggavgani_ sammaditthi sammasavkappo sammavaca sammakammanto samma-ajivo  sammavayamo sammasati sammasamadhi.  

  37. Ettha pana cattaro satipatthanati sammasati ekava pavuccati.  

  38. Tatha cattaro sammappadhanati ca sammavayamo.  

  39. Chando cittamupekkha ca, saddhapassaddhipitiyo.  

 
Sammaditthi ca savkappo, vayamo viratittayam.  

 
Sammasati samadhiti, cuddasete sabhavato;  

 
Sattatimsappabhedena, sattadha tattha savgaho.  

  40. Savkappapassaddhi ca pitupekkha,  

 
Chando ca cittam viratittayañca.  

 
Navekathana viriyam navattha,  

 
Sati samadhi catu pañca pañña.  

 
Saddha duthanuttamasattatimsa-  

 
Dhammanameso pavaro vibhago.  

  41. Sabbe lokuttare honti, na va savkappapitiyo.  

 
Lokiyepi yathayogam, chabbisuddhipavattiyam.  

 Sabbasavgaho 

  42. Sabbasavgahe pañcakkhandha_ rupakkhandho vedanakkhandho saññakkhandho savkharakkhandho viññanakkhandho.  

  43. Pañcupadanakkhandha  rupupadanakkhandho vedanupadanakkhandho saññupadanakkhandho  savkharupadanakkhandho viññanupadanakkhandho.  

  44. Dvadasayatanani_ cakkhayatanam sotayatanam ghanayatanam jivhayatanam kayayatanam manayatanam  rupayatanam saddayatanam gandhayatanam rasayatanam photthabbayatanam dhammayatanam.  

  45. Attharasa dhatuyo_ cakkhudhatu sotadhatu ghanadhatu jivhadhatu kayadhatu rupadhatu  saddadhatu gandhadhatu rasadhatu photthabbadhatu cakkhuviññanadhatu sotaviññanadhatu ghanaviññanadhatu  jivhaviññanadhatu kayaviññanadhatu manodhatu dhammadhatu manoviññanadhatu.  

  46. Cattari ariyasaccani_ dukkham ariyasaccam, dukkhasamudayo ariyasaccam, dukkhanirodho  ariyasaccam, dukkhanirodhagamini patipada ariyasaccam.  

  47. Ettha pana cetasikasukhumarupanibbanavasena ekunasattati dhamma dhammayatanadhammadhatuti  savkham gacchanti.  

  48. Manayatanameva sattaviññanadhatuvasena bhijjati.  

  49. Rupañca vedana sañña, sesacetasika tatha.  

 
Viññanamiti pañcete, pañcakkhandhati bhasita.  

  50. Pañcupadanakkhandhati  tatha tebhumaka mata.  

 
Bhedabhavena nibbanam, khandhasavgahanissatam.  

  51. Dvararammanabhedena, bhavantayatanani ca.  

 
Dvaralambataduppanna-pariyayena dhatuyo.  

  52. Dukkham tebhumakam vattam, tanha samudayo bhave.  

 
Nirodho nama nibbanam, maggo lokuttaro mato.  

  53. Maggayutta phala ceva, catusaccavinissata.  

 
Iti pañcappabhedena, pavutto sabbasavgaho.  

  Iti abhidhammatthasavgahe samuccayasavgahavibhago nama  

  Sattamo paricchedo.  

  8. Paccayaparicchedo 
  1. Yesam savkhatadhammanam, ye dhamma paccaya yatha.  

 
Tam vibhagamihedani, pavakkhami yatharaham.  

  2. Paticcasamuppadanayo patthananayo ceti paccayasavgaho duvidho veditabbo.  

  3. Tattha tabbhavabhavibhavakaramattopalakkhito paticcasamuppadanayo, patthananayo pana  ahaccapaccayatthitimarabbha pavuccati, ubhayam pana vomissetva papañcenti acariya.  

 Paticcasamuppadanayo 

  4. Tattha avijjapaccaya savkhara, savkharapaccaya viññanam, viññanapaccaya namarupam,  namarupapaccaya salayatanam, salayatanapaccaya phasso, phassapaccaya vedana, vedanapaccaya  tanha, tanhapaccaya upadanam, upadanapaccaya bhavo  bhavapaccaya jati,  jatipaccaya jaramaranam sokaparidevadukkhadomanassupayasa sambhavanti. Evametassa kevalassa  dukkhakkhandhassa samudayo hotiti ayamettha paticcasamuppadanayo.  

  5. Tattha tayo addha dvadasavgani visatakara tisandhi catusavkhepa tini vattani  dve mulani ca veditabbani.  

  6. Katham? Avijjasavkhara atito addha, jatijaramaranam anagato addha, majjhe  attha paccuppanno addhati tayo addha.  

  7. Avijja savkhara viññanam namarupam salayatanam phasso vedana tanha upadanam  bhavo jati jaramarananti dvadasavgani.  

  8. Sokadivacanam panettha nissandaphalanidassanam.  

  9. Avijjasavkharaggahanena panettha tanhupadanabhavapi gahita bhavanti, tatha tanhupadanabhavaggahanena  ca avijjasavkhara, jatijaramaranaggahanena ca viññanadiphalapañcakameva gahitanti katva_  

  10. Atite hetavo pañca, idani phalapañcakam.  

 
Idani hetavo pañca, ayatim phalapañcakanti.  

 
Visatakara tisandhi, catusavkhepa ca bhavanti.  

  11. Avijjatanhupadana ca kilesavattam, kammabhavasavkhato bhavekadeso savkhara ca  kammavattam, upapattibhavasavkhato bhavekadeso avasesa ca vipakavattanti tini vattani.  

  12. Avijjatanhavasena dve mulani ca veditabbani.  

  13. Tesameva ca mulanam, nirodhena nirujjhati.  

 
Jaramaranamucchaya, pilitanamabhinhaso.  

 
Asavanam samuppada, avijja ca pavattati.  

 
Vattamabandhamiccevam, tebhumakamanadikam;  

 
Paticcasamuppadoti, patthapesi mahamuni.  

 Patthananayo 

  14. Hetupaccayo arammanapaccayo adhipatipaccayo anantarapaccayo samanantarapaccayo  sahajatapaccayo aññamaññapaccayo nissayapaccayo upanissayapaccayo purejatapaccayo pacchajatapaccayo  asevanapaccayo kammapaccayo vipakapaccayo aharapaccayo indriyapaccayo jhanapaccayo  maggapaccayo sampayuttapaccayo vippayuttapaccayo atthipaccayo natthipaccayo vigatapaccayo  avigatapaccayoti ayamettha patthananayo.  

  15. Chadha namam tu namassa, pañcadha namarupinam.  

 
Ekadha puna rupassa, rupam namassa cekadha.  

 
Paññattinamarupani, namassa duvidha dvayam;  

 
Dvayassa navadha ceti, chabbidha paccaya katham.  

  16. Anantaraniruddha cittacetasika dhamma patuppannanam cittacetasikanam dhammanam  anantarasamanantaranatthivigatavasena, purimani javanani pacchimanam javananam asevanavasena,  sahajata cittacetasika dhamma aññamaññam sampayuttavaseneti ca chadha namam namassa  paccayo hoti.  

  17. Hetujhanavgamaggavgani sahajatanam namarupanam hetadivasena, sahajata cetana  sahajatanam namarupanam, nanakkhanika cetana kammabhinibbattanam namarupanam kammavasena,  vipakakkhandha aññamaññam sahajatanam rupanam vipakavaseneti  ca pañcadha  namam namarupanam paccayo hoti.  

  18. Pacchajata cittacetasika dhamma purejatassa imassa kayassa pacchajatavaseneti  ekadhava namam rupassa paccayo hoti.  

  19. Cha vatthuni pavattiyam sattannam viññanadhatunam pañcarammanani ca pañcaviññanavithiya  purejatavaseneti ekadhava rupam namassa paccayo hoti.  

  20. Arammanavasena upanissayavaseneti ca duvidha paññattinamarupani namasseva paccaya  honti.  

  21. Tattha rupadivasena chabbidham hoti arammanam.  

  22. Upanissayo pana tividho hoti_ arammanupanissayo anantarupanissayo pakatupanissayo  ceti.  

  23. Tattha arammanameva garukatam arammanupanissayo.  

  24. Anantaraniruddha cittacetasika dhamma anantarupanissayo.  

  25. Ragadayo pana dhamma saddhadayo ca sukham dukkham puggalo bhojanam utusenasanañca  yatharaham ajjhattañca bahiddha ca kusaladidhammanam, kammam vipakananti ca bahudha  hoti pakatupanissayo.  

  26. Adhipatisahajata-aññamaññanissaya-ahara-indriyavippayutta-atthi-avigatavaseneti yatharaham  navadha namarupani namarupanam paccaya bhavanti.  

  27. Tattha garukatamarammanam arammanadhipativasena namanam, sahajatadhipati catubbidhopi  sahajatavasena sahajatanam namarupananti ca duvidho hoti adhipatipaccayo.  

  28. Cittacetasika dhamma  aññamaññam sahajatarupanañca, mahabhuta aññamaññam  upadarupanañca, patisandhikkhane vatthuvipaka aññamaññanti ca tividho hoti sahajatapaccayo.  

  29. Cittacetasika dhamma aññamaññam, mahabhuta aññamaññam, patisandhikkhane vatthuvipaka  aññamaññanti ca tividho hoti aññamaññapaccayo.  

  30. Cittacetasika dhamma aññamaññam sahajatarupanañca, mahabhuta aññamaññam upadarupanañca,  cha vatthuni sattannam viññanadhatunanti ca tividho hoti nissayapaccayo.  

  31. Kabalikaro aharo imassa kayassa, arupino ahara sahajatanam namarupananti  ca duvidho hoti aharapaccayo.  

  32. Pañca pasada pañcannam viññananam, rupajivitindriyam upadinnarupanam, arupino  indriya sahajatanam namarupananti ca tividho hoti indriyapaccayo.  

  33. Okkantikkhane vatthu vipakanam, cittacetasika dhamma sahajatarupanam sahajatavasena,  pacchajata cittacetasika dhamma purejatassa imassa kayassa pacchajatavasena cha vatthuni  pavattiyam sattannam viññanadhatunam purejatavaseneti ca tividho hoti vippayuttapaccayo.  

  34. Sahajatam purejatam, pacchajatañca sabbatha.  

 
Kabalikaro aharo, rupajivitamiccayanti._  

  Pañcavidho hoti atthipaccayo avigatapaccayo ca.  

  35. Arammanupanissayakammatthipaccayesu ca sabbepi paccaya samodhanam gacchanti.  

  36. Sahajatarupanti  panettha sabbatthapi pavatte cittasamutthananam, patisandhiyam  katattarupanañca vasena duvidham hotiti veditabbam.  

  37. Iti tekalika dhamma, kalamutta ca sambhava.  

 
Ajjhattañca bahiddha ca, savkhatasavkhata tatha.  

 
Paññattinamarupanam, vasena tividha thita.  

 
Paccaya nama patthane, catuvisati sabbatha.  

  38. Tattha rupadhamma rupakkhandhova, cittacetasikasavkhata cattaro arupino khandha, nibbanañceti  pañcavidhampi arupanti ca namanti ca pavuccati.  

 Paññattibhedo 

  39. Tato avasesa paññatti pana paññapiyatta paññatti, paññapanato paññattiti  ca duvidha hoti.  

  40. Katham? Tamtambhutaviparinamakaramupadaya tatha tatha paññatta bhumipabbatadika,  sambharasannivesakaramupadaya geharathasakatadika, khandhapañcakamupadaya purisapuggaladika,  candavattanadikamupadaya disakaladika, asamphutthakaramupadaya kupaguhadika,  tamtambhutanimittam bhavanavisesañca upadaya kasinanimittadika ceti evamadippabheda  pana paramatthato avijjamanapi atthacchayakarena cittuppadanamarammanabhuta tam tam upadaya  upanidhaya karanam katva tatha tatha parikappiyamana savkhayati samaññayati vohariyati paññapiyatiti  paññattiti pavuccati. Ayam paññatti paññapiyatta paññatti nama.  

  41. Paññapanato paññatti pana namanamakammadinamena paridipita, sa vijjamanapaññatti  avijjamanapaññatti, vijjamanena  avijjamanapaññatti,   avijjamanena vijjamanapaññatti   vijjamanena vijjamanapaññatti, avijjamanena avijjamanapaññatti ceti chabbidha  hoti.  

  42. Tattha yada pana paramatthato vijjamanam rupavedanadim etaya paññapenti, tadayam vijjamanapaññatti.  Yada pana paramatthato avijjamanam bhumipabbatadim etaya paññapenti, tadayam avijjamanapaññattiti  pavuccati. Ubhinnam pana vomissakavasena sesa yathakkamam chalabhiñño, itthisaddo,  cakkhuviññanam, rajaputtoti ca veditabba.  

  43. Vacighosanusarena, sotaviññanavithiya.  

 
Pavatthanantaruppanna-manodvarassa gocara.  

 
Attha yassanusarena, viññayanti tato param;  

 
Sayam paññatti viññeyya, lokasavketanimmita.  

  Iti abhidhammatthasavgahe paccayasavgahavibhago nama  

  Atthamo paricchedo.  

  9. Kammatthanaparicchedo 
  1. Samathavipassananam, bhavananamito param.  

 
Kammatthanam pavakkhami, duvidhampi yathakkamam.  

 Samathakammatthanam 

  2. Tattha samathasavgahe tava dasa kasinani, dasa asubha, dasa anussatiyo, catasso appamaññayo,  eka sañña, ekam vavatthanam, cattaro aruppa ceti sattavidhena samathakammatthanasavgaho.  

 Caritabhedo 

  3. Ragacarita  dosacarita mohacarita saddhacarita buddhicarita vitakkacarita  ceti chabbidhena caritasavgaho.  

 Bhavanabhedo 

  4. Parikammabhavana upacarabhavana appanabhavana ceti tisso bhavana.  

 Nimittabhedo 

  5. Parikammanimittam uggahanimittam patibhaganimittañceti tini nimittani  ca veditabbani.  

  6. Katham? Pathavikasinam apokasinam tejokasinam vayokasinam nilakasinam  pitakasinam lohitakasinam odatakasinam akasakasinam alokakasinañceti imani  dasa kasinani nama.  

  7. Uddhumatakam vinilakam vipubbakam vicchiddakam vikkhayitakam vikkhittakam  hatavikkhittakam lohitakam pulavakam atthikañceti ime dasa asubha nama.  

  8. Buddhanussati dhammanussati samghanussati silanussati caganussati devatanussati  upasamanussati marananussati kayagatasati anapanassati ceti ima dasa anussatiyo  nama.  

  9. Metta karuna mudita upekkha ceti ima catasso appamaññayo nama,  brahmaviharoti ca pavuccati.  

  10. Aharepatikulasañña eka sañña nama.  

  11. Catudhatuvavatthanam ekam vavatthanam nama.  

  12. Akasanañcayatanadayo cattaro aruppa namati sabbathapi  samathaniddese cattalisa kammatthanani bhavanti.  

 Sappayabhedo 

  13. Caritasu pana dasa asubha kayagatasatisavkhata kotthasabhavana ca ragacaritassa sappaya.  

  14. Catasso appamaññayo niladini ca cattari kasinani dosacaritassa.  

  15. Anapanam mohacaritassa vitakkacaritassa ca,  

  16. Buddhanussati-adayo cha saddhacaritassa.  

  17. Marana-upasamasaññavavatthanani buddhicaritassa.  

  18. Sesani pana sabbanipi kammatthanani sabbesampi sappayani, tatthapi kasinesu  puthulam mohacaritassa, khuddakam vitakkacaritassevati.  

  Ayamettha sappayabhedo.  

 Bhavanabhedo 

  19. Bhavanasu sabbatthapi parikammabhavana labbhateva, buddhanussati-adisu atthasu  saññavavatthanesu cati dasasukammatthanesu upacarabhavanava sampajjati, natthi appana.  

  20. Sesesu pana samatimsakammatthanesu appanabhavanapi sampajjati.  

  21. Tatthapi dasa kasinani anapanañca pañcakajjhanikani.  

  22. Dasa  asubha kayagatasati ca pathamajjhanika.  

  23. Mettadayo tayo catukkajjhanika.  

  24. Upekkha pañcamajjhanikati chabbisati rupavacarajjhanikani kammatthanani.  

  25. Cattaro pana aruppa aruppajjhanikati.  

  Ayamettha bhavanabhedo.  

 Gocarabhedo 

  26. Nimittesu pana parikammanimittam uggahanimittañca sabbatthapi yatharaham pariyayena  labbhanteva.  

  27. Patibhaganimittam pana kasinasubhakotthasa-anapanesveva labbhati, tattha hi patibhaganimittamarabbha  upacarasamadhi appanasamadhi ca pavattanti.  

  28. Katham? Adikammikassa hi pathavimandaladisu nimittam ugganhantassa tamarammanam  parikammanimittanti pavuccati, sa ca bhavana parikammabhavana nama.  

  29. Yada pana tam nimittam cittena samuggahitam hoti, cakkhuna passantasseva manodvarassa  apathamagatam, tada tamevarammanam uggahanimittam nama, sa ca bhavana samadhiyati.  

  30. Tatha samahitassa panetassa tato param tasmim uggahanimitte parikammasamadhina bhavanamanuyuñjantassa  yada tappatibhagam vatthudhammavimuccitam paññattisavkhatam bhavanamayamarammanam citte sannisannam  samappitam hoti, tada tam patibhaganimittam samuppannanti pavuccati.  

  31. Tato patthaya paripanthavippahina kamavacarasamadhisavkhata upacarabhavana nipphanna  nama hoti.  

  32. Tato  param tameva paribhaganimittam upacarasamadhina samasevantassa rupavacarapathamajjhanamappeti.  

  33. Tato param tameva pathamajjhanam avajjanam samapajjanam adhitthanam vutthanam paccavekkhana  ceti imahi pañcahi vasitahi vasibhutam katva vitakkadikamolarikavgam pahanaya  vicaradisukhumavgupattiya padahato yathakkamam dutiyajjhanadayo yatharahamappenti.  

  34. Iccevam pathavikasinadisu dvavisatikammatthanesu patibhaganimittamupalabbhati.  

  35. Avasesesu pana appamañña sattapaññattiyam pavattanti.  

  36. Akasavajjitakasinesu pana yam kiñci kasinam ugghatetva laddhamakasam anantavasena  parikammam karontassa pathamaruppamappeti.  

  37. Tameva pathamaruppaviññanam anantavasena parikammam karontassa dutiyaruppamappeti.  

  38. Tameva pathamaruppaviññanabhavam pana _natthi kiñci_ti parikammam karontassa  tatiyaruppamappeti.  

  39. Tatiyaruppam _santametam, panitametan_ti parikammam karontassa catuttharuppamappeti.  

  40. Avasesesu ca dasasu kammatthanesu buddhagunadikamarammanamarabbha parikammam  katva tasmim nimitte sadhukamuggahite tattheva parikammañca samadhiyati, upacaro  ca sampajjati.  

  41. Abhiññavasena pavattamanam pana rupavacarapañcamajjhanam abhiññapadakapañcamajjhana  vutthahitva adhittheyyadikamavajjetva parikammam karontassa rupadisu arammanesu  yatharahamappeti.  

  42. Abhiñña ca nama_  

 
Iddhividham dibbasotam, paracittavijanana;  

 
Pubbenivasanussati, dibbacakkhuti pañcadha.  

  Ayamettha gocarabhedo.  

  Nitthito ca samathakammatthananayo.  
 Vipassanakammatthanam 

 Visuddhibhedo 

  43. Vipassanakammatthane pana silavisuddhi cittavisuddhi ditthivisuddhi kavkhavitaranavisuddhi  maggamaggañanadassanavisuddhi patipadañanadassanavisuddhi ñanadassanavisuddhi ceti  sattavidhena visuddhisavgaho.  

  44. Aniccalakkhanam dukkhalakkhanam anattalakkhanañceti tini lakkhanani.  

  45. Aniccanupassana dukkhanupassana anattanupassana ceti tisso anupassana.  

  46. Sammasanañanam udayabbayañanam bhavgañanam bhayañanam adinavañanam nibbidañanam  muccitukamyatañanam patisavkhañanam savkharupekkhañanam anulomañanañceti dasa vipassanañanani.  

  47. Suññato vimokkho, animitto vimokkho, appanihito vimokkho ceti  tayo vimokkha.  

  48. Suññatanupassana  animittanupassana appanihitanupassana ceti  tini vimokkhamukhani ca veditabbani.  

  49. Katham  Patimokkhasamvarasilam indriyasamvarasilam ajivaparisuddhisilam paccayasannissitasilañceti  catuparisuddhisilam silavisuddhi nama.  

  50. Upacarasamadhi appanasamadhi ceti duvidhopi samadhi cittavisuddhi nama.  

  51. Lakkhanarasapaccupatthanapadatthanavasena namarupa pariggaho ditthivisuddhi nama.  

  52. Tesameva ca namarupanam paccayapariggaho kavkhavitaranavisuddhi nama.  

  53. Tato param pana tathapariggahitesu sappaccayesu tebhumakasavkharesu atitadibhedabhinnesu  khandhadinayamarabbha kalapavasena savkhipitva _aniccam khayatthena, dukkham bhayatthena,  anatta asarakatthena_ti addhanavasena santativasena khanavasena va sammasanañanena lakkhanattayam  sammasantassa tesveva paccayavasena khanavasena ca udayabbayañanena udayabbayam samanupassantassa  ca_  

 
_Obhaso piti passaddhi, adhimokkho ca paggaho;  

 
Sukham ñanamupatthanamupekkha ca nikanti ce_ti._  

  Obhasadivipassanupakkilesaparipanthapariggahavasena maggamaggalakkhanavavatthanam maggamaggañanadassanavisuddhi  nama.  

  54. Tatha paripanthavimuttassa pana tassa udayabbayañanato patthaya ya vanuloma tilakkhanam  vipassanaparamparaya patipajjantassa nava vipassanañanani patipadañanadassanavisuddhi  nama.  

  55. Tassevam patipajjantassa  pana vipassanaparipakamagamma _idani appana  uppajjissati_ti bhavavgam vocchijjitva uppannamanodvaravajjananantaram dve tini vipassanacittani  yam kiñci aniccadilakkhanamarabbha parikammopacaranulomanamena pavattanti.  

  56. Ya sikhappatta, sa sanuloma savkharupekkha vutthanagaminivipassanati  ca pavuccati.  

  57. Tato param gotrabhucittam nibbanamalambitva puthujjanagottamabhibhavantam, ariyagottamabhisambhontañca  pavattati.  

  58. Tassanantarameva maggo dukkhasaccam parijananto samudayasaccam pajahanto, nirodhasaccam  sacchikaronto, maggasaccam bhavanavasena appanavithimotarati.  

  59. Tato param dve tini phalacittani pavattitva bhavavgapatova hoti, puna bhavavgam vocchinditva  paccavekkhanañanani pavattanti.  

  60. Maggam phalañca nibbanam, paccavekkhati pandito.  

 
Hine kilese sese ca, paccavekkhati vana va.  

 
Chabbisuddhikamenevam, bhavetabbo catubbidho;  

 
Ñanadassanavisuddhi, nama maggo pavuccati.  

  Ayamettha visuddhibhedo.  

 Vimokkhabhedo 

  61. Tattha anattanupassana attabhinivesam muñcanti suññatanupassana nama vimokkhamukham  hoti.  

  62. Aniccanupassana  vipallasanimittam muñcanti animittanupassana  nama.  

  63. Dukkhanupassana tanhapanidhim muñcanti appanihitanupassana nama.  

  64. Tasma yadi vutthanagaminivipassana anattato vipassati, suññato vimokkho  nama hoti maggo.  

  65. Yadi aniccato vipassati, animitto vimokkho nama.  

  66. Yadi dukkhato vipassati, appanihito vimokkho namati ca maggo vipassanagamanavasena  tini namani labhati, tatha phalañca maggagamanavasena maggavithiyam.  

  67. Phalasamapattivithiyam pana yathavuttanayena vipassantanam yathasakaphalamuppajjamanampi  vipassanagamanavaseneva suññatadivimokkhoti ca pavuccati, arammanavasena pana sarasavasena  ca namattayam sabbattha sabbesampi samameva ca.  

  Ayamettha vimokkhabhedo.  

 Puggalabhedo 

  68. Ettha pana sotapattimaggam bhavetva ditthivicikicchapahanena pahinapayagamano sattakkhattuparamo  sotapanno nama hoti.  

  69. Sakadagamimaggam bhavetva ragadosamohanam tanukaratta sakadagami nama hoti  sakideva imam lokam agantva.  

  70. Anagamimaggam  bhavetva kamaragabyapadanamanavasesappahanena anagami  nama hoti anagantva itthattam.  

  71. Arahattamaggam bhavetva anavasesakilesappahanena araha nama hoti khinasavo  loke aggadakkhineyyoti.  

  Ayamettha puggalabhedo.  

 Samapattibhedo 

  72. Phalasamapattivithiyam panettha sabbesampi yathasakaphalavasena sadharanava.  

  73. Nirodhasamapattisamapajjanam pana anagaminañceva arahantanañca labbhati, tattha yathakkamam  pathamajjhanadimahaggatasamapattim samapajjitva vutthaya tattha gate savkharadhamme tattha tattheva  vipassanto yava akiñcaññayatanam gantva tato param adhittheyyadikam pubbakiccam  katva nevasaññanasaññayatanam samapajjati, tassa dvinnam appanajavananam parato vocchijjati  cittasantati, tato nirodhasamapanno nama hoti.  

  74. Vutthanakale pana anagamino anagamiphalacittam, arahato arahattaphalacittam ekavarameva  pavattitva bhavavgapato hoti, tato param paccavekkhanañanam pavattati.  

  Ayamettha samapattibhedo.  

  Nitthito ca vipassanakammatthananayo.  

 Uyyojanam 

  75. Bhavetabbam  paniccevam, bhavanadvayamuttamam.  

 
Patipattirasassadam, patthayantena sasaneti.  

  Iti abhidhammatthasavgahe kammatthanasavgahavibhago nama  

  Navamo paricchedo.  

 Nigamanam 

  (ka) carittasobhitavisalakulodayena   

   Saddhabhivuddhaparisuddhagunodayena.  

  Nampavhayena panidhaya paranukampam,  

  Yam patthitam pakaranam parinitthitam tam.  

  (kha) puññena tena vipulena tu mulasomam;  

   Dhaññadhivasamuditoditamayukantam.  

  Paññavadatagunasobhitalajjibhikkhu,  

  Maññantu puññavibhavodayamavgalaya.  

  Iti anuruddhacariyena racitam  

  Abhidhammatthasavgaham nama pakaranam.   

   Namo tassa bhagavato arahato sammasambuddhassa.  

